
ՈՐՈՇՈՒՄ
17 ապրիլի 2013 թվականի №114Ա 

քաղ. Երևան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ 2008 ԹՎԱԿԱՆԻ ԴԵԿՏԵՄԲԵՐԻ 24-Ի №731Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
 Հիմք ընդունելով «Երկաթուղային տրանսպորտի մասին» Հայաստանի Հանրապետության օրենքի 11-րդ հոդվածի 2-րդ մասը և «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասը՝ Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Հայաստանի Հանրապետության հանրային ծառայությունները կարգավորող հանձնաժողովի 2008 թվականի դեկտեմբերի 24-ի «Հարավկովկասյան երկաթուղի» փակ բաժնետիրական ընկերության ենթակառուցվածքի օգտագործման վճարների սահմանման և վերանայման կարգը հաստատելու մասին» №731Ա որոշման 1-ին կետով հաստատված հավելվածում՝ «Հարավկովկասյան երկաթուղի» փակ բաժնետիրական ընկերության ենթակառուցվածքի օգտագործման վճարի սահմանման և վերանայման կարգում (այսուհետ՝ Կարգ), կատարել հետևյալ փոփոխությունները և լրացումը.
1) Կարգի 9-րդ կետում «երեք հազար» բառերը փոխարինել «երկու հազար» բառերով.
2) Կարգը լրացնել 11-րդ կետով՝ հետևյալ բովանդակությամբ.

«11. Հանձնաժողովն իրավունք ունի Ընկերությունից պահանջել նաև օգտագործման վճարի սահմանմանը կամ վերանայմանը վերաբերող լրացուցիչ տեղեկատվություն և փաստաթղթեր, որոնք պետք է համապատասխանեն անկախ աուդիտորի կողմից հաստատված ֆինանսական հաշվետվության տվյալներին՝ կազմված «Հաշվապահական հաշվառման մասին» Հայաստանի Հանրապետության օրենքի պահանջներին և ֆինանսական հաշվետվությունների միջազգային ստանդարտներին համապատասխան: Լրացուցիչ տեղեկատվության և փաստաթղթերի ներկայացման անհրաժեշտության մասին Հանձնաժողովը գրավոր տեղեկացնում է Ընկերությանը՝ նշելով ներկայացման ողջամիտ ժամկետ: Եթե խախտվում են լրացուցիչ տեղեկատվության և փաստաթղթերի ներկայացման համար Հանձնաժողովի գրությունում նշված ժամկետները, ապա ուշացման ժամանակը չի ներառվում սույն կարգի 10-րդ կետում սահմանված ժամկետում:»
3) Կարգի №3 հավելվածը շարադրել նոր խմբագրությամբ՝ համաձայն հավելվածի:
2. Սույն որոշումն ուժի մեջ է մտնում ստորագրման պահից:

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ
 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ՝





Ռ. ՆԱԶԱՐՅԱՆ
 ք. Երևան
 17 ապրիլի 2013թ.

